
Ignazio Licari (K.l. nru. 241744(M))
(‘l-appellanta’)

vs.

Bank of Valletta p.l.c. (C 2833)
(‘l-appellata’)

lI-Qorti,
Preliminari

1. Dan huwa appell maghmul mill-ilmentatur Ignazio Licari (K.l. nru.
241744(M)) [minnissa’l quddiem ‘I-ilmentatur’] mid-decizjoni tal-Arbitru ghas-
Servizzi Finanzjarji [minn issa ’l quddiem ‘I-Arbitru’] moghtija fit-22 ta’ Guniju,
2023, [minnissa’l quddiem ‘id-decizjoni appellata’], li permezz taghha ddecieda

I-ilment tieghu fil-konfront tas-socjeta Bank of Valletta p.l.c. (C 2833) [minn issa

‘I quddiem ‘is-soc¢jeta ntimata’], billi ddikjara kif gej:

“Decizjoni
Ghaldagstant, ghar-ragunijiet kollha moghtija aktar ‘il fug fdin id-decizjoni, I-

Arbitru jqis li I-Bank kellu raguni valida biex jaghlaq il-kont tal-ilmentatur u,
ghalhekk, ma jistax jilga’ I-ilment.

Ghaldagstant ma jistax jaghti rimedju lill-limentatur.

Izda [|-Arbitru jhoss li I-partijiet ghandhom jiehdu konjizzjoni sewwa tar-
rakkommandazzjoni li ged issir hawn taht biex jergghu jaghtu hajja lir-relazzjoni ta’
bejniethom li giet fi tmiemha bla bzonn minhabba certa intransigenza tal-ilmentatur
li jforni informazzjoni essenzjali inkluz kopja tar-Return tat-Taxxa.

Fil-kaz li r-rakkommandazzjoni ma tigix accettata u attwata, allura, I-Arbitru jordna
lill-Bank li jekk ma ghandux provi li I-klijent ghandu xi kont personali ma’ bank iehor,
jew jekk ma ghandux xi ordni regolatorja li ma jistax jizvela, allura, ghandu joffri lill-
ilmentatur is-servizz ta’ Basic Bank Account /i fih ikunu jistghu jigu kkreditati |-
pensjoni u introjti ohra li jkun hemm evidenza dwarhom li thallset it-taxxa minn ras
il-ghajn.

Rakkommandazzjoni

Pero, I-Arbitru jixtieq jaghmel rakkommandazzjoni lill-Bank sabiex fid-diskrezzjoni
tieghu u minghajr mhu marbut b’din id-decizjoni, u f’sens ta’ rieda tajba,
jikkonsulta mal-klijent u jekk il-klijent issa jifhem il-bZonn i jforni lill-Bank I-
informazzjoni kollha inkluz it-Return tat-Taxxa, jerga’ jiftahlu kont normali personali
distint mill-kont ta’ stralcjarju ghall-flus tal-klijenti.

Kif inghad, din hija rakkommandazzjoni li filwaqt li I-Arbitru jinkoraggiha, ma
torbotx lill-Bank. Izda r-rakkommandazzjoni hija wkoll ispirata mir-realizmu li ghall-
anzjani ghandu jkun hemm doza ta’ sensitivita gawwija ghax ghandhom problema
jabbundaw fehmiet antiki li ma jkunux aggornati mar-realtajiet tal-lum.

Peress li I-Arbitru ma lagax wahda mir-ragunijiet li ta I-Bank biex ma jiftahx kont
bankarju baziku, kull parti thallas I-ispejjez taghha ta’ din il-proéedura.”

Fatti

2. ll-fatti tal-kaz odjern jirrigwardaw decizjoni tas-soc¢jeta intimata li giet
ikkomunikata lill-ilmentatur permezz ta’ ittra taghha tat-13 ta’ Frar, 2022, li ma
tkomplix tipprovdi s-servizzi taghha lill-istess ilmentatur. Hijainfurmatu li kienet
gieghda taghtih terminu ta’ xahrejn sabiex jaghmel |-arrangamenti necessarji
sabiex isib bank iehor fejn seta’ jiddepozita I-flus tieghu, u fin-nugqgqas hija
kienet ser taghlaqg il-kontijiet bankarji tieghu u tibghatlu c¢ekk bankarju

rapprezentanti I-flus depozitati fihom.

Mertu

3. L-ilmentatur ipprezenta l-ilment tieghu quddiem I-Arbitru fI-20 ta’ Lulju,
2022 fejn filwaqt li ppremetta li s-socjeta intimata kienet ghazlet li minghajr
raguni valida tittermina r-relazzjoni li hija kellha mieghu u taghlaq il-kontijiet
bankariji, ghajr dawk relatati mas-soc¢jeta FARR, iddikjara li b’hekk huwa kien
sofra, u sahansitra kien ghadu qgieghed isofri, hsara fir-reputazzjoni professjonali
tieghu. Dan wassal ghal danni u telf finanzjarju u ghalhekk talab lill-Arbitru

sabiex joghgbu:

“1. Jiddikjara li d-decizjoni tal-BOV li jittermina r-relazzjoni u jaghlaq il-kontijiet
bankarji kienet wahda arbitrarja, abbuziva u minghajr ebda raguni valida.

2. Jordna lil BOV sabiex terga’ tibda tipprovdi s-servizzi bankarji kollha lill-
ilmentatur fi Zmien qasir u perentorju.

3. Jiddikjara li I-BOV hija responsabbli ghad-danni kollha sofferti mill-ilmentatur,
inkluz I-ispejjez kollha inkorsi fir-rigward tal-proceduri odjerni.

4. Jillikwida dawk id-danni kollha sofferti mill-ilmentatur, inkluz dawk id-danni
morali, u non-pekunjarji, li dan I-Arbitru jidhirlu xierqa.

5. Jordna lill-BOV thallas lill-ilmentatur dawk id-danni hekk likwidati fi Zzmien qasir
u perentorju.

4.

6. Jordna kwalunkwe rimedju iehor li jidhirlu xieraq u opportun.”

Is-so¢jeta ntimata wiegbet fI-10 ta’ Awwissu, 2022 fejn insistiet li I-ilment

tal-ilmentatur kellu jigi michud, bl-ispejjez kontrih.

Id-decizjoni appellata

5.

L-Arbitru kkonsidra dan li gej u li huwa rilevanti ghall-appell odjern:

“Analizi u Kunsiderazzjonijiet ohra

L-Arbitru jrid jiddeciedi I-ilment b’referenza ghal dak li, fil-fehma tieghu, huwa gust,
ekwu u ragonevoli fic-cirkostanzi partikolari u merti sostantivi tal-kaz. (fn. 25 KAP.
555, Art. 19(3)(b))

L-llmentatur jishaq li meta |-Bank ghalaglu I-kontijiet bankarji tieghu, dan sar
minghajr raguni valida kif jipprovdu prattici bankarji I-istess kif ukoll li gie ttrattat
b’mod ingust peress li I-uniku informazzjoni li naqas li jaghti lill-Bank kienet it-Tax
Return li jhoss li I-Bank ma ghandux bzonnha ghax huwa ta spjegazzjoni ta’ hafna
snin bla ebda problemi u ma hax in konsiderazzjoni l-anzjanita tieghu i titlob
atteggjament aktar prudenti.

Min-naha tieghu, il-Bank jghid li kellu raguni valida biex jaghlaq il-kont tal-llmentatur
ghaliex I-llmentatur ma kienx konsistenti fl-informazzjoni li beda jaghti lill-Bank u
naqas milli jaghti lill-Bank kopja tat-Tax Return tieghu li kienet mehtiega, anke
b’obbligu regolatorju, biex il-Bank ikun jista’ jikkonferma li tranzazzjonijiet li jghaddu
mill-kontijiet ikunu kongruwenti mad-dhul dikjarat tieghu fir-return tat-taxxa. II-Bank
isostni li ta Zmien bizzejjed u ghamel diversi attentati biex ifiehem lill-limentatur il-
konsegwenzi jekk iwebbes rasu, u li fl-ahhar ma kellux alternattiva hlief li jtemm ir-
relazzjoni u jaghlaq il-kontijiet tal-limentatur.

Il-Qafas Guridiku

L-Arbitru jrid jara jekk I-agir tal-Bank kienx wiehed gust, ekwu u ragonevoli fic-
Cirkostanzi partikolari tal-kaz.

Skont il-Kap. 555, (fn. 26 Art. 19(3)(¢)) I-Arbitru ghandu jikkunsidra u

“jiehu kont, b’dak il-mod u sakemm huwa jidhirlu xieraq, ta’ ligijiet applikabbli u
rilevanti, regoli u regolamenti, b’mod partikolari dawk li jirregolaw |-imgiba ta’

provditur ta’ servizz, inkluz linji gwida mahruga mill-awtoritajiet supervizorji
nazzjonali u tal-Unjoni Europea, il-prassi segwita f'ogsma finanzjarji u l-aspettattivi
ragonevoli u legittimi tal-konsumaturi (fn. 27 Enfasi tal-Arbitru) u dan b’referenza
ghaz-zmien meta jkun allegat li jkunu sehhew il-fatti li jkunu taw lok ghall-ilment”.

Ghalhekk I-Arbitru ser jiddeciedi dan I-ilment fil-qafas u fil-poteri moghtija lilu mil-
legislatur sabiex issehh il-gustizzja, I-ekwita u r-ragonevolezza li huma I-pilastri li
fughom irid jibbaza I-gudizzju tieghu. U dan skont i¢-Cirkostanzi partikolari tal-kaz.

F’decizjoni tal-Kaz AFS 155/2021, |-Arbitru diga ta analizi dettaljata tal-prassi segwita
f'ogsma finanzjarji f’'qurisdizzjonijiet barranin rispettabbli u prominenti u ma jhossx li
hemm bzonn li jerga’ jirrepeti din I-analizi mill-gdid. 1zda I-konkluzjonijiet jibgghu
dawk elenkati fid-decizjoni citata, jigifieri, li r-relazzjoni bankarja ghandha tkun
mibnija fuq dawn il-principji:

e |l-gustizzja (fairness)

o [-ekwita

e Ir-ragonevolezza

e [-integrita

e J/l-buona fede

o Affidabbilta (reliability)

e Komunikazzjoni cara u effettiva mal-klijent.

F’certi pajjizi, bhar-Renju Unit, il-kodicijiet ta’ prattika tajba gew imsahha
b’legislazzjoni. Fil-kaz taghna, il-legislatur ukoll addotta whud minn dawn il-principji
billi dahhalhom fil-Kapitolu 555, fejn I-Arbitru inghata s-setgha jiddeciedi fug dak li hu
gust, ekwu u ragonevoli u l-aspettattivi legittimi tal-konsumatur. (fn. 28 KAP.555, Art.
19(3)(b) u (c)).

II-Kont Bankarju

1z-Zminijiet jinbidlu, u fejn gqabel il-konsumatur kien ihallas kollox bi flus kontanti beda,
nagra, nagra, diehel I-uzu tac-cekkijiet. Illum, is-sitwazzjoni inbidlet totalment u dan
anke b’inizjattivi li hadu I-banek u istituzzjonijiet finanzjarji ohra.

II-banek, fl-istrategija dikjarata taghhom, ged jinkoraggixxu lill-klijenti jaghmlu uzu
minn servizzi digitali u kemm jista’ jkun juzaw il-credit jew debit cards jew jaghmlu
hlasijiet online. B’hekk, li jkollok kont bankarju illum sar necessita kbira u din in-
necessita (mahluga wkoll mill-banek stess) gabet lill-konsumatur jiddependi bis-shih
fugq il-kont bankarju.

Aktar dettalji dwar dan I-aspett gie moghti mill-Arbitru fid-decizjoni tieghu fil-Kaz ASF
016/2022 moghtija fit-28 ta’ Settembru 2022, li ged issir referenza ghaliha u,
ghalhekk, m’hemmx lok li jigu ripetuti f’din id-decizjoni. Din id-decizjoni tista’ tigi
accessata fuq dan is-sit: financialarbiter.org. mt

Ghalhekk li bank jaghlaqg kont bankarju ta’ klijent ghandha tkun I-ahhar mizura li jiehu
peress li hija I-aktar decizjoni drastika li bank jista’ jiehu fil-konfront tal-klijenti tieghu.
Dan iwassal ghad-decizjoni li din il-mizura ghandha titgies bhala I-ahhar pass li I-bank
ghandu jiehu u wara li jkun ta ¢-cans kollu lill-klijent li jottempora ruhu ghal xi nuggas
li jkun ghamel fil-konfront tal-bank. Biex dan isehh, il-bank irid ifittex li jkollu djalogu
kontinwu mal-klijent u jidderigih fit-triqg it-tajba fejn dan jongos.

Dan huwa ekwu, gust u ragonevoli meta jitqies li fir-relazzjoni bejn klijent retail u bank
ghandek Zbilanc¢ negozjali sostanzjali peress li fuq naha ghandek I-expertise u fuq in-
naha I-ohra hemm nuqqas ta’ taghrif li jwassal ghal dan I-izbilanc.

Ghalhekk I-ezercizzju ta’ “due diligence” u “review” li jsir mill-banek fugq il-klijent
retail ghandu jkun wiehed li, filwaqt li jissodisfa I-htigijiet tal-ligi, jkun ukoll wiehed
proporzjonat u immirat lejn i¢-cirkostanzi partikolari tal-klijent u ma jkunx “one size
fits all”.

Dan l-ezercizzju irid ikun wiehed trasparenti u proporzjonat.
Il-Fatti u ¢-Cirkostanzi Partikolari ta’ dan il-Kaz

M’hemmx dubju li gie stabbilit li I-llmentatur kellu relazzjoni tajba u twila mal-Bank.
Jekk hix ta’ 43 sena kif qal I-ilmentatur jew mill-1994 (29 sena) kif sostna I-Bank qajla
taghmel differenza.

L-Arbitru japprezza li ghall-Bank dan il-kont kien wiehed li joffri sfidi fit-tfittxija biex
issir due diligence kif xieraq. Ma kienx xi kont personali normali ta’ xi hadd li jdahhal
il-paga u xi introjti Zghar u, allura ma jkunx hemm bzZzonn ‘enhanced due diligence’ /i
jehtieg informazzjoni affidabbli, konsistenti u fejn huwa possibbli dokumentata. Din
hija relazzjoni bankarja fejn kien doveruz ghall-Bank li jaghmel ‘enhanced due
diligence’. L-limentatur kellu diversi kontijiet bicca personali u ohrajn bhala stralcjarju
minn fejn jghaddu ammonti li jistghu ikunu kbar imma ma jirriflettux id-dhul taxxabbli
tieghu. Dan joffri sfida ta’ monitoring b’sahhtu lill-Bank biex jizgura li jkun hemm
separazzjoni c¢ara tad-dhul personali u dhul ta’ flus tal-klijenti.

Apparti minn hekk, mill-kontijiet personali tal-llmentatur kienu ser jghaddu
pagamenti li mhux normali jghaddu ghax ta’ natura straordinarja bhal donazzjoni ta’
certu valur mhux zghir u introjti minn hlas lura ta’ self li I-ilmentatur ikun ghamel lil
terzi.

Jekk ma’ dan izzid il-fatt li I-llmentatur huwa anzjan ta’ 78/79 sena, allura, tifhem il-
problemi li nholqu bejn il-partijiet fejn ma kienx hemm konsistenza fl-informazzjoni li
I-llmentatur beda jaghti lill-Bank fid-diversi verzjonijiet tas-Source of Wealth tieghu.
Dawn id-diskrepanzi gew spjegati fix-xhieda ta’ Ms Charmaine Busuttil u huma
elenkati b’mod car fis-sottomissjonijiet finali tal-Bank. (fn. 29 P. 178 — 185)

L-Arbitru jhoss li hafna mid-diskrepanzi irrizultaw minn konfuzjoni dwar jekk I-
informazzjoni kellha tkun fuq dhul u infiqg personali jew kellhomx jidhlu wkoll flejjes
tal-klijenti fil-vesti ta’ stralcjarju.

L-llmentatur ghadu s’issa jinsisti li ma jaghtix kopja tat-Tax Return lill-Bank ghal
ragunijiet li fl-opinjoni tal-Arbitru huma inaccettabbi. Dan huwa xhieda ta’ nugqas ta’
komprensjoni min-naha tal-klijent li I-obbligi regolatorji fug il-Bank m’humiex biss li
tranzazzjonijiet li jghaddu mill-kontijiet bankarji jigu spjegati bl-evidenza li dawn
m’humiex xi hasil ta’ flus fis-sens tradizzjonali (flus li gejjin minn sorsi kriminali,
korruzzjoni, qerq, droga, ecc.), izda li dan id-dhul jikkorrispondi mad-dhul dikjarat
ghat-taxxa b’mod li I-Bank ikun sodisfatt li mhux iservi ta’ medium biex tigi evitata t-
taxxa. Fiha nnifisha evazjoni tat-taxxa llum hija tip gdid ta’ hasil ta’ flus.

Filwaqt li I-Bank kien skars fit-tieni “notice of termination” tat-13 t’April 2022 (fn. 30
P. 17) dwar ir-raguni li wasslet ghad-decizjoni li jinghalqu I-kontijiet, fl-ewwel “notice
of termination” tas-6 ta’ Jannar 2021, (fn. 31 P. 93) kien hemm spjegat car li jekk il-
klijent iforni d-dokumenti u I-informazzjoni mitluba, allura, ir-relazzjoni bankarja tista’
tkompli. II-Bank halla ¢ans twil biex il-klijent jaderixxi kif mitlub u li jidher li rega’ beda
jaghfas ghall-informazzjoni fAwwissu 2021 u, mbaghad, kien hemm eskalazzjoni li
wasslet ghal twissija ohra permezz ta’ ittra datata 9 ta’ Frar 2022 (fn. 32 P. 94) u,
mbaghad, ghat-tieni “termination letter” tat-13 t’April 2022.

Anke wara I-hrug tat-tieni “termination letter”, il-Bank baqa’ juri certu flessibilita
meta, per ezempju, fil 25 ta’ Mejju 2022, rega’ sblokka I-kont fejn kien hemm il-flus
ta’ klijenti bhala straléjarju. Ma ngabet I-ebda prova li I-llmentatur fittex li jsib xi
soluzzjoni mal-Bank qabel ma jiskadu x-xahrejn Zmien li kien tah il-Bank anzi baga’
sal-lum jinsisti li ma jipprovdix ir-Return tat-Taxxa.

Ghalhekk, kif I-Arbitru ikkummenta fuq I-obbligi tal-Bank fil-konfront tal-klijenti
tieghu, il-klijenti wkoll ghandhom certi obbligi, fosthom, li jipprovdu dokumenti
importanti lill-Bank sabiex dan ikun jista’ jaqdi wkoll I-obbligi regolatorji tieghu li
m’humiex zghar.

Ghaldagstant, il-koperazzjoni tal-klijent hija essenzjali sabiex ikun hemm relazzjoni
b’sahhitha bejn il-Bank u I-klijent. Pero, min-naha tieghu, il-Bank ghandu jitlob biss

dawk id-dokumenti rilevanti ghar-review tal-klijent u dan Il-ezercizzju jrid ikun
wiehed trasparenti u proporzjonat.

Peress li I-llmentatur dam aktar minn sena u nofs (fn. 33 Minn Jannar 2021, data tal-
ewwel notice, sa ma inghalqu I-kontijiet f’'Lulju 2022) jittituba u ghadu sal-lum ma
jridx iforni lill-Bank b’kopja tat-Tax Return tieghu, I-Arbitru jqis li I-Bank kellu raguni
valida sabiex jaghlaq il-kont tal-limentatur.

L-Arbitru jhoss li I-Bank kellu ragun jitlob il-kopja tar-Return tat-Taxxa u din kienet
talba xierqa u proporzjonata mac-cirkostanzi tal-kaz u mal-obbligi regolatorji i
ghandu I-Bank. (fn. 34 II-Bank wehel multa ta’ EUR2,632,400 mill-FIAU proprju fi
Zmiendanil-kaz (17.12.2021) talli ma kellux informazzjoni xierqa fuq il-klijenti tieghu.)
Ihoss ukoll li ta Zmien bizzejjed qabel ma wasal ghad-decizjoni drastika li jtemm ir-
relazzjoni.

IZda, min-naha I-ohra, jhoss li dan mhux kaz ta’ hasil ta’ flus li jaga’ taht raguni valida
biex I-llmentatur ma jikkwalifikax ghal tal-anqas ghal kont bankarju baziku (Basic
Bank Account). Huwa perikoluz ghal anzjan bhall-limentatur li jkollu bilfors jaghmel
tranzazzjonijiet ghal hajja ta’ kuljum bi flus kontanti.”

L-Appell
6. L-ilmentatur hass ruhu aggravat bid-decizjoni appellata, u fit-12 ta’ Lulju,

2023 ipprezenta appell quddiem din il-Qorti, fejn gieghed jitlobha sabiex:

“...joghgobha thassar u tirrevoka s-sentenza tal-Arbitru ghas-Servizzi Finanzjarji (‘I-
Arbitru’) bin-numru ASF 099/2022 tat-22 ta’ Gunju 2023, salv dawk il-provvedimenti
u dikjarazzjonijiet li ...jidhrilha xierqga u opportuni fic-cirkostanzi.

Dagstant ghandu x’jissottometti I-esponenti appellant ghas-savju gudizzju ta’ din I-
Onorabbli Qorti, b’riserva ghal sottomissjonijiet verbali ulterjuri waqt is-smigh.”

Jispjega li I-aggravji tieghu huma dawn: (a) huwa ma nghatax smigh xieraq; (b)

[-Arbitru ghamel interpretazzjoni zbaljata tal-ligi, u skorrettement iddecieda li s-

socjeta intimata kellha raguni valida sabiex titolbu ghad-denunzji tat-taxxa u

taghlaq il-kontijiet bankarji tieghu.

Qrati tal-Gustizzja
Pagna 8 minn 19



Appell Inferjuri Numru 77/2023 LM

7. Is-so¢jeta intimata wiegbet fis-7 ta’ Awwissu, 2023, fejn talbet lil din il-
Qorti sabiex tichad l|-appell odjern fl-intier tieghu, filwaqt li tikkonferma d-

decizjoni appellata, bl-ispejjez kontra I-ilmentatur.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra l-aggravji rispettivi tal-
ilmentatur, u dan fid-dawl tal-konsiderazzjonijiet maghmulin mill-Arbitru fid-

decizjoni appellata, u tas-sottomissjonijiet tas-socjeta intimata.

L-ewwel aggravju: [l-ilmentatur ma nghatax smigh xieraq]

9. L-ewwel aggravju tal-ilmentatur jolgot il-proceduri quddiem I|-Arbitru.
Huwa jsostni li ma nghatax smigh xieraq, sahansitra ntwera nuqqas ta’
imparzjalita min-naha tal-Arbitru, u kien hemm ksur tal-principju audi alteram
partem. lJibda billi jispjega li I-Arbitu hekk kif huwa kien qieghed iressaq il-provi
tieghu, esprima l-opinjoni |i s-socjeta intimata kellha ragun tinsisti ghad-
dokumenti rikjesti. Huwa kien wera d-dizappunt tieghu dwar dan fi stadju qabel
ma kienu nstemghu |-partijiet, izda I-Arbitru ma tax kaz, u sahansitra ordna lill-
avukat difensur tieghu sabiex jaghlaq halqu. Dwar dan kollu perd ma kien hemm
xejn fil-verbal tas-seduta jew fit-traskrizzjoni tax-xhieda. Aktar tard waqt il-
proceduri, |-Arbitru kien ta struzzjonijiet lill-partijiet sabiex jillimitaw is-
sottomissjonijiet taghhom ghal tliet pagni, fejn huwa kien irrispetta din |-ordni
izda mhux |-istess ghamlet is-soc¢jeta intimata. Huwa kien oggezzjona ghal dan

mal-Arbitru, li ma ta l-ebda twegiba, u s-sottomissjonijiet tas-soc¢jeta appellata

bagghu inseriti fl-atti. B’hekk jikkontendi li gie miksur il-principju ta’ equality of

armes.

10. Is-socjeta intimata tilga’ billi tissottometti li dan l-aggravju huwa nfondat
fil-fatt u fid-dritt, u tghaddi sabiex tispjega dan fir-rigward tad-dikjarazzjonijiet
allegatament skorretti tal-ilmentatur. Tghid li mhuwiex minnu li I-Arbitru kien
esprima I-fehma li hija kellha ragun tinsisti ghad-dokumenti rikjesti minghand I-
ilmentatur, u langas ma kien minnu li I-imsemmi Arbitru kien qal lill-avukat
difensur tal-ilmentatur sabiex “jaghlaq halqu”. Tghid li jekk imbaghad dan kien
minnu, l-ilmentatur seta’ ghamel rikors quddiem |-Arbitru fl-eventwalita li I-
verbal ma kienx jirrifletti dak li gara. Barra minn hekk tghid ma kienx minnu li |-
Arbitru kien talab sabiex is-sottomissjonijiet tal-partijiet ikunu limitati ghal tliet
pagni, izda ssuggerixxa biss li dawn ma kellhomx bzonn ikunu itwal minn hekk.
Jekk tassew kien hemm struzzjonijiet kif allegat mill-ilmentatur, dawn kellhom

jirrizultaw mill-verbal, u ticcita dak li jipprovdi l-istess verbal.

11. llI-Qorti tgis li hija m’ghandha |-ebda kompetenza sabiex tittratta u
tiddeciedi dwar l-ilment tal-ilmentatur dwar nuqgas ta’ smigh xieraq. lImenti
bhal dawn jagghu fil-kompetenza esklussiva ta’ grati ohra li ghandhom is-setgha
li jinvestigaw jekk tassew ir-rikorrent ikun sofra ksur ta’ dan id-dritt imhares mill-
Kostituzzjoni ta’ Malta u anki mill-Konvenzjoni ghall-Protezzjoni tad-Drittijiet
tal-Bniedem u tal-Libertajiet Fundamentali, kif trasposta fil-ligi Maltija permezz
tal-Kap. 319. Tghid ghalhekk li I-ilmentatur ghandu jfittex rimedju quddiemhom
jekk huwa tassew tal-fehma li gie lez id-dritt fundamentali tieghu ta’ smigh

xieraq.

It-tieni aggravju:

[I-Arbitru ghamel interpretazzjoni zbaljata tal-ligi u skorrettement
iddecieda li s-socjeta intimata kellha raguni valida sabiex titolbu
ghad-denunzji tat-taxxa u taghlagq il-kontijiet bankarji tieghu]

12. L-ilmentatur jissottometti li I-Arbitru esprima I-fehma li s-socjeta intimata
kellha ragun meta talbitu sabiex jipprezenta kopja tad-denunzja tat-taxxa,
ghaliex hija kellha diversi obbligi imposti fugha. Jinsisti li I-vertenza bejn il-
partijiet tfaccat meta s-socjeta intimata kienet gieghda twettaq investigazzjoni
fir-rigward ta’ diversi donazzjonijiet li huwa kien gieghed jaghmel lill-Missjoni.
Jghid li huwa kien ipprezenta prova li kienet turi |-legittimita tat-tranzazzjonijiet
ta’ trasferiment ta’ flus mill-kont, izda xorta wahda din kienet wissietu li
tranzazzjonijiet ulterjuri kienu ser jipprezentaw problemi. Wara li huwa kien
ghadda lis-socjeta intimata t-tliet formoli rikjesti minghandu flimkien ma’
dokumenti ohra rilevanti, hija kienet talbitu ghall-FS3 jew id-denunzja tat-taxxa
minghajr ma pprovdiet gustifikazzjoni ghat-talba taghha, izda biss
spjegazzjonijiet generici. Imbaghad waqt il-proc¢eduri quddiem I-Arbitru, is-
soc¢jeta intimata allegat li dawn kienu mehtiega ghaliex kien hemm diskrepanzi
fis-sors tal-gid tieghu, izda mitluba sabiex tikkjarifika, is-soc¢jeta intimata taghtu
twegiba mhux adegwata u mhux imsejsa fug provediment tal-ligi. L-ilmentatur
jissottometti li huwa jifhem li s-socjeta intimata hija marbuta bl-obbligu li tigbor
certi dokumenti minghand il-klijenti taghha ghall-fini ta’ verifika, izda jinsisti li
dan ma jfissirx li hija ghandha titlobhom b’mod arbitrarju, u minghajr I-ebda
gustifikazzjoni skont il-ligi. Barra minn hekk, wara li saru |-proceduri odjerni, is-
socjeta intimata naqset milli turi I-htiega legittima ghar-rikjesta taghha, u jghid

li dan proprju ghaliex m’hemm I-ebda gustifikazzjoni skont il-ligi. L-ilmentatur

jsostni li jekk tassew is-socjeta intimata kellha xi dubju dwar il-legittimita tad-
dhul tieghu, din kellha titlob kopja tad-denunzji tat-taxxa hekk kif huwa kien
ircieva I|-flus fil-kont bankarju tieghu. Jirrileva wkoll |i s-socjeta intimata ma
kienitx spjegat sew kif kellhom jimtlew il-formoli |i ghaddietlu, u huwa ma
fehemx jekk hija riedet tkun taf dwar id-dhul u s-sors tal-gid tieghu matul hajtu
jew f'xi zmien partikolari. L-ilmentatur jikkontendi li s-soc¢jeta intimata setghet
facilment tispjega x’kienu l-allegati inkonsistenzi fil-formoli, u b’hekk huwa seta’
facilment jaghti spjegazzjoni dwarhom, izda huwa gatt ma nghata din I-
opportunita. Barra minn hekk, is-soc¢jeta intimata kienet naqgset li tfisser ir-
ragunijiet ghad-decizjoni taghha li taghlaq il-kontijiet bankarji tieghu. Isostni li
r-raguni propriju li wasslet sabiex is-so¢jeta intimata titlob ghad-denunzji tat-
taxxa, kienu d-donazzjonijiet lejn il-Kenja, u li dwarhom ma kien hemm bzonn
tal-ebda dokument jew kjarifika ohra. Jghid li I-kontijiet bankarji tieghu kienu
sahansitra diga nghalqu meta ntalab sabiex jipprovdi lis-so¢jeta intimata bid-
denunzja tat-taxxa. Dan kollu jghid li huwa evidenza tal-fatt li s-socjeta intimata
riedet taghlaq il-kontijiet bankarji tieghu, u dan ukoll fejn ma kellha |-ebda
raguni valida. Filwaqgt li jaghmel riferiment ghal dak li gal |-Arbitru fir-rigward
tal-obbligi regolatorji tas-socjeta intimata, jghid li dan kollu huwa irrilevanti
ghaliex ma kienx mehtieg li din tal-ahhar taghmel verifika tad-dhul tieghu, u fi

kwalunkwe kaz ma gietx murija |-htiega skont il-ligi.

13. Is-socjeta intimata tiftah is-sottomissjonijiet taghha b’sintezi tal-fatti li
wasslu ghall-vertenza odjerna. Minn hawnhekk hija tghaddi sabiex tispjega
liema huma whud  mid-diskrepanzi li  hija  kkonstatat  mid-

dikjarazzjonijiet/formoli li ghadda I-ilmentatur, u li kuntrarjament ghal dak li

huwa jsostni, ma jikkostitwux “diffikulta fl-interpretazzjoni tal-informazzjoni
moghtija”, ghaliex proprju ma kien hemm xejn x’jigi interpretat. Tissottometti li
jirrizulta li l-informazzjoni kienet inbiddlet minn formula/dikjarazzjoni ghal ohra,
u ghalhekk din setghet biss tigi kkonfermata ma’ sors ufficjali, jigifieri d-
denunzja tat-taxxa jew |-FS3, li r-rikorrent kien mitlub li jipprezenta. Hawnhekk
is-so¢jeta intimata taghmel riferiment ghal dak |i qalet ix-xhud Charmaine
Busuttil, rapprezentant taghha stess, u rrilevat li I-Arbitru gharaf u apprezza |-
isfidi li kienu joffru I-kontijiet tal-ilmentatur. Hija taghmel riferiment ukoll ghall-
Implementing Procedures?, |i jaghtu lis-so¢jeta intimata certa diskrezzjoni, u
tikkontendi li huwa car fil-kaz odjern li r-rikjesta taghha ma kinitx
‘disproportionate or excessive’. Tikkontendi li hija kienet talbet ghal sors ufficjali
sabiex tikkjarifika I-informazzjoni kontradittorja li hija kienet inghatat minghand
[-ilmentatur, u taghmel riferiment mill-gdid ghal dak li jipprovdu I-Implementing
Procedures dwar |-obbligu taghha ta’ moniteragg kontinwu. Is-socjeta intimata
tghid li l-ilmentatur baga’ ma pprovdiex id-dokumenti mitluba, u hija ghamlet
riferiment ghal dak li gal fix-xhieda tieghu quddiem I|-Arbitru dwar ir-raguni
tieghu ghal dan in-nuqgqas. Is-socjeta intimata ghamlet riferiment ukoll dak li qal
hu l-ilmentatur, Paul Licari, waqt ix-xhieda tieghu quddiem I-istess Arbitru.
Tghid li r-ragunijiet li gew imfissra minnhom huma ragunijiet fjakki, u in sostenn
tal-pozizzjoni taghha hija ticc¢ita dak li qal I-Arbitru fid-decizjoni appellata. Is-
socjeta intimata ssostni li r-Regolament 17 tal-PMLFTR huwa c¢ar, u taghmel
riferiment ghar-Regolament 7 minn fejn jirrizulta I-obbligu taghha li tkun taf min

huwa I-klijent taghha. Ghalhekk hija kienet korretta meta talbet id-dokumenti

1 Mahrugin ai termini ta’ regolament 17 tal-Prevention of Money Laundering and Funding of Terrorism Regulations (L.S.
373.01).

in kwistjoni, u fin-nuggas hija kienet itterminat ir-relazzjoni taghha mal-

ilmentatur. Tghid li I-Arbitru gharaf li hija kellha ragun.

14. 1l-Qorti taghraf li I-ilment tal-ilmentatur essenzjalment huwa li s-socjeta
intimata ghalqet il-kontijiet bankarji kollha f'isem I-istess ilmentatur minghajr
ma tatu raguni tajba, u wara li huwa kien nagas milli jghaddilha kopja tal-ahhar
denunzja tat-taxxa tieghu jew tal-FS3. Hija irrifjutat ukoll li tiftah kont bankarju
flisem lill-ilmentatur tat-tip ‘payment account with basic features’ ghal
darb’ohra minghajr ma spjegat b’mod sodisfacenti r-raguni taghha ghar-rifjut.
[I-Qorti hadet konjizzjoni tat-talba maghmula mis-socjeta intimata fis-7 ta’ April,
20222, sabiex l-ilmentatur jipprovdi kopji tad-dokumenti rikjesti. Hadet ukoll
konjizzjoni tat-talba tal-ilmentatur maghmula minn huh Paul Licari ghan-nom
tieghu fid-9 ta’ April, 20223, ghal kjarifika tar-raguni ghat-talba tas-so¢jeta

intimata.

15. llI-Qorti tirrileva li d-dokumenti rikjesti minghand I-ilmentatur ma
jaghmlux parti mill-elenku anness mal-formola ‘Declaration of Source of Funds™,
ghalkemm taccetta li dawn jistghu jintalbu fejn tqum il-htiega ta’ kjarifika
ulterjuri. Imma fil-kaz odjern is-socjeta intimata ma tat I-ebda spjegazzjoni lill-
ilmentatur tal-kjarifika li hija kienet gieghda tfittex, u semplicement talbet ghad-
dokumenti in kwistjoni minghajr ma rabtet it-talba taghha ma’ kwistjoni jew
dubju partikolari. Tirrileva |i anki fir-risposta ghall-ilment tal-ilmentatur, is-

socjeta intimata bagghet ma tat I-ebda spjegazzjoni dwar it-talba taghha.

2 A fol. 23 tal-atti tal-Arbitru.
3Afol. 26.
4Afol. 42.

16. IlI-Qorti tikkunsidra li I-ilmentatur ghandu kull dritt ikun jaf ir-raguni ghat-
talba ta’ dawn id-dokumenti, partikolarment fejn jikkontjenu sahansitra
informazzjoni kunfidenzjali tieghu. Tosserva li fix-xhieda taghha waqt is-seduta
tad-9 ta’ Jannar, 2023 quddiem I-Arbitru, ir-rapprezentanta tas-socjeta intimata
Charmaine Busuttil spjegat ir-raguni ghat-talba tas-socjeta intimata meta qalet
li “In]ghid li ghandna erbgha Source of Wealth ta” Mr Licari, li minn wiehed
ghall-iehor kienet ged tvarja I-informazzjoni, allura, kellna bzonn aktar kjarifiki
tal-informazzjoni li kien ged jghaddielna”. Hija offriet spjegazzjoni ahjar waqt il-

kontro-ezami taghha fl-istess seduta.

17. Fid-dawl ta’ din l-ispjegazzjoni fi stadju bikri tal-proceduri odjerni, il-Qorti
tikkunsidra |-kaz odjern bhala wiehed li seta’ facilment gie rizolt bejn il-partijiet
b’spjegazzjoni ahjar min-naha tas-socjeta intimata tal-kjarifiki li hija xtaget
ikollha, sabiex b’hekk hija tkun tassew harset I-obbligi taghha skont il-ligi. Din I-
ispjegazzjoni setghet inghatat lill-ilmentatur flimkien mar-rikjesta ghad-
dokumenti in kwistjoni, u I-Qorti taghraf li t-talba ghal kjarifika minghand I-
ilmentatur mhux necessarjament kellha tistrieh fuq id-denunzja tat-taxxa jew
FS3, izda certament kien hemm dokumenti li setghet titlob bhala xhieda vera
tas-sors tal-gid tal-ilmentatur. Is-so¢jeta intimata kellha tgis ukoll li l-ilmentatur
huwa bniedem anzjan li mhux facilment jithem is-sistema regolatorja shiha li
ddahhlet f'Malta f'dawn I|-ahhar snin permezz tal-ligi u tal-Implementing
Procedures, li taw lok ghal proc¢eduri iktar kumplessi ghal tranzazzjonijiet li fis-
snin ta’ qabel kienu meqjusa bhala pjuttost facli u semplici. Tikkunsidra wkoll li
I-kaz sehh fiz-zmien |i kien hawn |-imxija tal-pandemija tal-COVID-19, fejn |-

anzjani kienu mwissijin sabiex jevitaw il-hrug, u fil-kaz tal-ilmentatur, jirrizulta

wkoll minn dak li gal huh fix-xhieda tieghu waqt is-seduta tat-28 ta’ Novembru,
2022°, li huwa kien gieghed ibati min-nugqas ta’ vista, u sussegwentement
ghamel operazzjoni ghall-kataretti f’'ghajnejh. Ghalhekk certament spjegazzjoni
ahjar min-naha tas-socjeta intimata kellha tkun necessarja u anki xierqa. Wara
kollox, kif sewwa rrileva I-Arbitru, dan mhux kaz ta’ hasil ta’ flus. Minflok il-
partijiet spiccaw f’'pika fejn is-socjeta intimata hadet azzjoni mill-aktar iebsa fil-
konfront ta’ klijent taghha ghal dawn I-ahhar kwazi tletin sena. Dan kollu gharfu

[-Arbitru li b’mod I-aktar gust stqarr li:

“..din il-mizura ghandha titgies bhala I-ahhar pass li I-bank ghandu jiehu u wara li
jkun ta ¢-cans kollu lill-klijent li jottempora ruhu ghal xi nugqas li jkun ghamel fil-
konfront tal-bank. Biex dan isehh, il-bank irid ifittex li jkollu djalogu kontinwu mal-
klijent u jidderigih fit-triq it-tajba fejn dan jongos.”

18. lzda ma tagbilx mal-Arbitru fejn dan iddikjara li I-oppozizzjoni min-naha
tal-ilmentatur  ghall-prezentata tad-denunzja tat-taxxa, hija wahda
inaccettabbli, u dan ghar-raguni li I-Qorti spjegat iktar ’il fug f'din is-sentenza.
Jigi rilevat li mhux il-kaz li I-ilmentatur irrifjuta li jaghti spjegazzjonijiet ulterjuri
jew li rrifjuta li jghaddi kwalunkwe informazzjoni lis-so¢jeta intimata, izda |-
oggezzjoni tieghu kienet fir-rigward tad-denunzja tat-taxxa biss. Ghalhekk
tikkunsidra li d-dikjarazzjoni tal-Arbitru mhijiex korretta, kif ukoll mhux korrett
[-argument tieghu tan-necessita ta’ dan id-dokument ghall-fini tal-verifika tas-
sors tal-fondi, ghaliex ¢certament kien hemm dokumenti u evidenza ohra li
setghet tispjega dan. lktar tard fid-decizjoni appellata, I-Arbitru jistqarr li li I-
koperazzjoni tal-klijent hija necessarja ghal relazzjoni b’sahhitha bejn il-bank u

I-klijent, izda jghid ukoll li “/pJero, min-naha tieghu, il-Bank ghandu jitlob biss

5 A fol. 102.

dawk id-dokumenti rilevanti ghar-review tal-klijent u dan l-ezercizzju jrid ikun
wiehed trasparenti u proporzjonat.” |I-Qorti tikkondividi bi shih din Il-istqarrija
tal-Arbitru, u tghid li hija ma kkonstatat |-ebda nuqqas ta’ koperazzjoni min-
naha tal-ilmentatur gabel ma gie mitlub ghad-denunzja tat-taxxa, dokument li
fil-fehma taghha setghu ntalbu dokumenti ohra minfloku li kienu xhieda ahjar
tal-informazzjoni |i xtaget tikkjarifika s-soc¢jeta intimata. 1zda ma jirrizultax li
dawn intalbu minnha. Jekk imbaghad ma kien jirrizulta I-ebda dokument iehor
li seta’ serva bhala |-ahjar prova, is-socjeta intimata kien ikollha kull dritt li titlob
ghall-kopja tad-denunzja tat-taxxa, izda dejjem f'ezercizzju trasparenti kif stgarr

[-Arbitru.

19. Ghaldagstant il-Qorti ssib it-tieni aggravju tal-ilmentatur gustifikat u

tilgghu.

20. Ghal dak li jirrigwarda t-talba tal-ilmentatur ghal dikjarazzjoni u hlas ta’
danni, il-Qorti tikkunsidra li galadarba gieghda tilga’ t-tieni aggravju tieghu
ghandhom jintlagghu I-ewwel tliet talbiet tal-ilmentatur. Madankollu tosserva
li huwa ma ressaq |-ebda prova dwar id-danni materjali li huwa sofra, u ghalhekk
il-Qorti ma tistax tillikwida I-imsemmija allegati danni. Dwar l-allegati danni
morali, hu [-ilmentatur jispjega fix-xhieda tieghu tas-seduta tat-28 ta’
Novembru, 2022 quddiem |-Arbitru, li l-istess ilmentatur kien “..spicca
f'depression kbira; ged jiehu I-medicina minhabba d-depression. Nghid |i hija
ghandu I-kontijiet kollha maghlugin u langas €1 m’ghandu biex jista’ jahdem u
ged jaqa’ kollox fugna. Langqas ic-cekk tal-pensjoni ma jista’ jiddepozita u juzah”.
[I-Qorti tikkunsidra li sitwazzjoni bhal dik li sab ruhu fiha I-ilmentatur, li ta’ spiss
kien jaghmel uzu mis-servizzi tas-soc¢jeta intimata ghax-xoghol tieghu, u anki

ghal ragunijiet personali, mhijiex wahda felici xejn. Tgis mhux biss I-iskumdita li

holgot, izda anki il-misthija u I-ansjeta li ghadda u ghadu ghaddej minnha, u

ghalhekk gieghda tillikwida kumpens fis-somma ta’ €500 li ghandu jithallas mis-

socjeta intimata lill-ilmentatur. Is-so¢jeta intimata sejra tigi ordnata tiftah mill-

gdid il-kontijiet bankariji li nghalqu, u filwaqt li ghandha tillimita t-talbiet taghha

ghal kjarifika ghal dawk il-kontijiet li huma milquta mill-kjarifiki rikjesti, ghandha

taghti l-opportunita lill-ilmentatur |i jipprezenta dik id-dokumentazzjoni

necessarja ghall-prova tas-sors tal-gid tieghu fejn din hija nieqgsa.

Decide

Ghar-ragunijiet premessi I-Qorti taqta’ u tiddeciedi I-appell odjern billi tilgghu

u thassar id-decizjoni appellata, filwaqt li:

(a)
(b)

(c)

(d)

tichad l-eccezzjonijiet kollha tas-socjeta intimata;

tilga’ it-talbiet tal-ilmentatur limitatament kif spjegat iktar ’il fuq
f'din is-sentenza;

tiddikjara li I-imsemmija socjeta intimata hija responsabbli ghad-
danni morali sofferti mill-ilmentatur u tillikwida dawn id-danni fis-
somma ta’ hames mitt Euro (€500.00), li ghandhom jithallsu mis-
socjeta intimata lill-ilmentatur;

tordna lis-soc¢jeta intimata sabiex tiftah mill-gdid dawk il-kontijiet li
hija ghalqget minghajr il-kunsens tal-ilmentatur, b’dana li ghandha
taghti l-opportunita lill-ilmentatur sabiex fi Zzmien xahar jipprezenta
dik id-dokumentazzjoni necessarja, mhux necessarjament id-
denunzji tat-taxxa u I-FS3, ghall-prova tas-sors tal-gid tieghu, filwaqt

li tillimita t-talbiet taghha ghal kjarifika, informazzjoni u dokumenti

ghal dawk il-kontijiet li huma milquta mill-kjarifiki rikjesti.

Bl-ispejjez kontra s-socjeta appellanta.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

